
GOUVÈNÈ CUOMO AP DISTRIBIYE DON THANKSGIVING 

 

Gouvènè Andrew M. Cuomo jodi a te vizite bank manje ak sant kominotè nan Konte Westchester, Bronx, 

ak Long Island pou ede distribiye don Thanksgiving bay Nouyòkè ki nan nesesite. Gouvènè a te fè 

distribisyon ak manm Gad Nasyonal New York yo nan Nepperhan Community Center nanYonkers, Part of 

the Solution (POTS) nan Bronx, Kennedy Memorial Park Community Room nan Hempstead, ak Long 

Island Cares, Inc. nan Hauppauge. 

 

Klike isit la pou wè foto vizit Gouvènè  a jodi a.  

 

“Thanksgiving se yon rasanbleman fanmi ak zanmi epi selebrasyon lespri jenewozite ak lòt moun, sitou 

sila yo ki gen mwens mwayen,” te deklare Gouvènè Cuomo. “Jodi a, mwen te kontan pou m kapab prete 

lamen fòt nan plizyè sant kominotè ak bank manje ansanm ak pitit fi m Cara pou distribiye manje 

Thanksgiving bay Nouyòkè ki nan nesesite. Pandan n ap kontinye jwi sezon fèt sa, m ankouraje Nouyòkè 

ki kapab pou yo fè patisyon pa yo atravè don oubyen benevola nan bank manje ou soup popilè ki nan 

zòn yo. Ansanm nou ka fè fèt yo pi bèl pou vwazen nou yo.”  

 

Ayè, Gouvènè a te temwaye rekonesans li tou.  

 

Li te di konsa, “Anvan tout bagay, map di mèsi pou twa pitit fi mwen yo ki pral avè m, de nan yo nan kolèj 

kounye a kidonk mwen sonje yo anpil epi mwen pa gen chans wè yo souvan. Yo pral ak mwen epi yo 

anfòm. Se sa ki pi enpòtan. Bagay yo difisil kounye a, gen anpil kalte pwoblèm epi mwen wè twòp jèn 

moun kap tonbe ladan yo kidonk mwen beni ak twa pitit fi mwen yo. Manman m ak papa m vivan toujou, 

sa se yon benediksyon espesyal. Mwen di mèsi pou sa. Epi m ap fè yon travay mwen vreman renmen epi 

mwen gen anpil rekonesans dèske popilasyon eta a ban m chans lan pou ranpli fonksyon piblik.” 

 

Klike isit la pou tande odyo a. Kòmantè yo te fèt nan kad yon antrevi nan Salprès Capitol la ak Susan 

Arbetter. 

 

Don Thanksgiving yo te posib grasa yon patenarya ak Walmart, PepsiCo ak FreshDirect. Walmat pral bay 

manje yo; PepsiCo pral bay 2.800 bwason, tankou ji ak lòt bwason, epi FreshDirect pral bay 3.000 bwat 

pou ede transpòte ak livre pwovizyon yo.  



 

Haitian Creole 

Gouvènè Cuomo kontinye ap ankouraje Nouyòkè ak biznis pou yo ede satisfè bezwen kap ogmante pou 

manje ijans pandan sezon fèt sa ak don oubyen benevola nan bank manje oubyen legliz ki nan zòn yo. 

Nouyòkè ka vizite sitwèb annapre yo oubyen rele youn nan uit bank manje rejyon yo pou plis 

enfòmasyon sou kijan pou fè yon don nan kominote yo si yo pa ka jwenn yon adrès toupre: 

• Food Bank nan rejyon Lwès New York (lokalize nan Buffalo), www.foodbankwny.org,  

716-852-1305  

Foodlink (lokalize nan Rochester), foodlinkny.org, 585-328-3380 

• Bank Manje nan rejyon Sid Tier la (lokalize nan Elmira), www.foodbankst.org, 607-796-6061 

• Bank Manje nan rejyon Sant New York (lokalize nan Syracuse), www.foodbankcny.org,  

315-437-1899 

• Bank Manje Rejyonal nan rejyon Nòdès New York (lokalize nan Latham ak yon enstalasyon 

satelit, Bank Manje Hudson Valley a, nan Cornwall-on-Hudson), regionalfoodbank.net,  

518-786-3691 

• Bank Manje pou Westchester (lokalize nan Elmsford), www.foodbankforwestchester.org,  

914-923-1100 

• Bank Manje pou Vil New York, www.foodbanknyc.org, 212-566-7855 

• Long Island Cares, Inc./The Harry Chapin Food Bank (lokalize nan Hauppauge), 

www.licares.org, 631-582-3663 

Atik founisè èd alimandè yo plis mande se:  

• vyann nan bwat (poul, kodenn, ton, chili ak pwa nan bwat) – yo prefere manje ki gen ti kras 

sodyòm;  

• manba ak pwa nan bwat ki gen ti kras sodyòm (sitou pwa wouj ak pinto, akòz gwo kantite 

pwoteyin yo genyen);  

• Lejim nan bwat (mayi, pwa, kawòt, pwa vèt, pomdetè ak patat) – yo prefere manje ki gen ti 

kras sodyòm;  

• fwi nan bwat (pèch, zabriko, zoranj) ki melanje nan ji fwi;  

• lèt likid long konsèvasyon 1% oubyen san grès (kès bwat UHT);  

• pat nan bwat ki gen ladann 7 oubyen plis gram pwoteyin nan chak plat (tankou spageti-boulèt 

vyann) – yo prefere manje ki gen ti kras sodyòm;  

• sereyal ki genyen 3 oubyen plis gram fib nan chak plat;  

• pat – varyete sereyal antye ak grenn antye apresye; epi  

• diri ak diri konplè enstantane  

